
Ar hyn o bryd o fewn Bwrdd Iechyd Aneurin Bevan rydyn ni’n cynnal 
‘Banc Esgyrn’.  Mae hyn yn caniatáu defnyddio asgwrn a dynnwyd oddi 
ar glaf yn ystod llawdriniaeth amnewid clun arferol i helpu cleifion eraill 
sy’n derbyn llawdriniaethau orthopaedeg mwy cymhleth.  Yn ystod 
llawfeddygaeth amnewid cymal, mae’r asgwrn a dynnir i alluogi gosod 
cymal newydd fel arfer yn cael ei daflu.  Drwy’r banc esgyrn, gallwn yn 
awr storio’r asgwrn hwn a’i ddefnyddio ar gyfer cleifion sydd ei angen. 
 
I beth y defnyddir yr asgwrn?  

Yn fwyaf cyffredin, defnyddir yr asgwrn i atodi asgwrn y claf ei hun, er 
enghraifft, plant sydd angen llawdriniaethau i gywiro camffurfiad yr 
asgwrn cefn, rhai mathau o lawdriniaethau ar y glun ac i sblintio 
toriadau nad sydd wedi gwella.  Mae prinder esgyrn i helpu’r bobl hyn ac 
felly rydyn ni’n gofyn i chi roi asgwrn. 
 
Beth yw’r meini prawf ar gyfer rhoi asgwrn?  
Os hoffech roi eich asgwrn yn ystod eich llawdriniaeth amnewid clun, 
bydd yn rhaid i ni ofyn rhai cwestiynau am eich iechyd.  Mae rhai 

heintiau a chlefydau’n golygu na allwn dderbyn pob rhodd o asgwrn. 
 
Ni ddylech ystyried rhoi asgwrn os:-  
 
• bydd gennych chi neu eich cymar y firws HIV  
• ydych chi neu eich cymar yn cario’r firws hepatitis B neu C  
• ydych chi’n ddyn ac wedi cael rhyw gyda dyn arall  
• ydych chi wedi gweithio fel putain erioed 
• ydych chi wedi chwistrellu eich hun gyda chyffuriau  

• oes gennych haemoffilia neu anhwylder gwaed tebyg a’ch bod yn cael 
dwysfwyd ffactor  

• oeddech chi’n actif yn rhywiol yn Affrica yn ystod y flwyddyn 
ddiwethaf.  

 

 

Gwybodaeth i Gleifion 

 

Rhoi Asgwrn 

Ni ddylech ystyried rhoi asgwrn am flwyddyn ar ôl cael rhyw 
gyda:-  
 
• rhywun y gwyddoch sy’n HIV neu hepatitis B neu C positif  
• dyn sydd wedi cael rhyw gyda dyn arall (os ydych chi’n fenyw)  
• phutain  
• rhywun sydd wedi chwistrellu cyffuriau  

• rhywun â haemoffilia neu anhwylder gwaed tebyg ac sydd wedi cael 
dwysfwyd ffactor  

• rhywun sydd wedi bod yn actif yn rhywiol yn Affrica yn ystod y 
flwyddyn ddiwethaf. 

  
Beth sydd ynghlwm â rhoi asgwrn?  
Bydd nyrs yn egluro rhoi asgwrn ac yn ateb unrhyw gwestiynau sydd 
gennych.  Bydd yn gofyn cwestiynau i chi, rhai a all fod o natur 
bersonol.  Ni fydd y mwyafrif o’r rhain yn berthnasol i chi na’ch cefndir 

cymdeithasol na meddygol ond mae’n rhaid i ni eu gofyn ar gyfer 
profion. 
 
Os byddan nhw’n eich ystyried yn addas ar gyfer rhoi asgwrn ar ôl ateb 
y cwestiynau uchod, byddwn yn gofyn i chi arwyddo ffurflen gydsynio.  
Mae hyn yn golygu eich bod yn cytuno i roi asgwrn ac i’r profion sgrinio 
cysylltiol.  Ar ôl i ni gael eich cydsyniad byddwn yn gofyn i chi gael prawf 
gwaed.  Bydd hwn yn cael ei gynnal yr un amser â’ch ymchwiliadau 
sgrinio arferol cyn y llawdriniaeth.  Prawf yw hwn ar gyfer Hepatitis B    

a C, Syphilis, HIV (y firws sy’n achosi AIDS) a HTLV (firws lewcaemia   
cell-T dynol).  Os bydd unrhyw un o’r profion hyn yn dangos unrhyw 
abnormaledd, byddwn yn cysylltu â chi ac yn eich atgyfeirio i gael 
ymchwiliadau pellach, cwnsela a thriniaeth. 
Byddwn ni angen cymryd sampl gwaed arall chwe mis ar ôl eich 
llawdriniaeth i sicrhau bod eich gwaed yn dal yn rhydd o haint.  Bydd 
hyn yn cael ei wneud ar yr un pryd â’ch archwiliad chwe mis arferol. 
 
A oes yn rhaid i mi roi fy asgwrn? 

Nac oes, nid oes yn rhaid i chi o gwbl gydsynio i roi eich asgwrn.  Fodd 
bynnag, bydd gadael eich asgwrn ar gyfer trawsblannu’n siŵr o wneud 
gwahaniaeth sylweddol i lawdriniaeth rhywun arall.  

Ymhle galla i gael mwy o wybodaeth? 
Os ydych chi angen mwy o wybodaeth am roi asgwrn, gallwch gysylltu â 
Banc Esgyrn yr ysbyty perthnasol ar y rhifau canlynol:-  
 
Ysbyty Brenhinol Gwent - 01633 - 238082  
 
Ysbyty Nevill Hall - 01873 - 732413  

 
 
Diolch i chi am eich ams 


